
​​​«Հայաuտանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ կատարելու մասին»  Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	11.02.2026թ.

	
	/27.3.2/6317-2026

	1. «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից։ Սահմանել, որ սույն որոշման 1-ին կետի՝

1) 1-ին ենթակետով սահմանված փոփոխությունների գործողությունը տարածվում է նաև մինչև սույն որոշումն ուժի մեջ մտնելը ծագած հարաբերությունների վրա.
Այս կապակցությամբ հարկ է անդրադառնալ Նախագծի 1-ին կետի 1-ին ենթակետին, որով նախատեսվում է Հայաստանի Հանրապետության կառավարության 2007 թվականի մարտի 7-ի N 384-Ն որոշման (այսուհետ՝ Որոշում) հավելվածի 11-րդ կետի 3-րդ ենթակետում «ծառայողական պարտականությունները կատարելիս զոհված (մահացած) կամ հաշմանդամ դարձած» բառերը փոխարինել «հաշման​դա​մության զինվորական կենսաթոշակի իրա​վունք ունեցող նախկին զինծառայողները կամ զինվորական ծա​ռայության ընթացքում զոհված (մահացած)» բառերով, իսկ «տարածությամբ» բառից հետո լրացնել «(բացառությամբ սույն կարգի 12.1-ին կետով սահմանված անձանց)» բառերը, ինչի արդյունքում Որոշման հավելվածի 11-րդ կետի 3-րդ ենթակետը կունենա հետևյալ բովանդակությունը․
«Անհատույց օգտագործման իրավունքով տրամադրված բնակարանները, առանց այլ բնակելի տարածք տրամադրելու, ազատում են` երկարամյա ծառայության զինվորական կենսաթոշակի իրավունք ձեռք բերելու կամ առողջական վիճակի պատճառով զինվորական ծառայության համար ոչ պիտանի ճանաչվելու կամ ծառայության մեջ գտնվելու սահմանային տարիքը լրանալու կամ զինվորական ծառայության պաշտոնը քաղաքացիական հատուկ ծառայության կամ քաղաքացիական ծառայության պաշտոնի փոխվելու կապակցությամբ զինվորական հաստիքը կրճատվելու հիմքերով զինվորական ծառայությունից արձակված զինծառայողները, ինչպես նաև հաշման​դա​մության զինվորական կենսաթոշակի իրա​վունք ունեցող նախկին զինծառայողները կամ զինվորական ծա​ռայության ընթացքում զոհված (մահացած) զինծառայողների ընտանիքները, եթե Հայաստանի Հանրապետության տարածքում ապահովված են այլ բնակելի տարածությամբ (բացառությամբ սույն կարգի 12.1-ին կետով սահմանված անձանց):»։

Որպես հիմնավորում նշվել է, որ 1998 թվականին ընդունված և մինչև 2017թ. դեկտեմբերի 16-ը գործած «Զինծառայողների և նրանց ընտանիքների անդամների սոցիալական ապա​հո​վու​թյան մասին» ՀՕ-258 34-րդ հոդվածով սահմանվել է, որ՝ զինծառայողները, առող​ջու​թյան, տարիքի կամ եր​կա​րամյա ծառայության կենսաթոշակի անցնելու կապակցու​թյամբ զինվորական ծառա​յու​թյու​նից սահմանված կարգով արձակված այն նախկին զին​ծառայողները, որոնք ծառա​յու​թյան ընթացքում հաշվառված են եղել որպես բնա​կա​րանային պայմանների բարելավման կարիք ունեցողներ, ինչպես նաև հաշ​ման​դա​մության զինվորական կենսաթոշակի իրա​վունք ունեցող զինծառայողները և ծա​ռայության ընթացքում զոհված (մահացած) զին​ծա​ռայողների ընտանիքները բնա​կարանային պայմանների բարելավման կարիք ունե​նա​լու դեպքում ապահովվում են բնակարանով կամ տնամերձ հողամասով կամ բնակարան ձեռք բերելու համար ստա​նում են անհատույց պետական ֆինանսական աջակցություն` ՀՀ կառավարության սահմանած կարգով: Նույն օրենքի 3-րդ հոդվածի 3-րդ մասի պահանջների համաձայն՝ սույն օրենքի այն դրույթները, որոնք վերաբերում են զոհված (մահացած) զինծառայողների ընտանիքներին, տարածվում են նաև` ա) ծառայությունից սահմանված կարգով արձակված և, անկախ ժամանակաշրջանից, մահացած այն զինծառայողների ընտանիքների վրա, որոնց մահվան պատճառը ծառայության ընթացքում ստացած վնասվածքն է, խեղումը կամ առաջացած հիվանդությունը. բ) ծառայողական պարտականությունները կատարելիս անհայտ կորած, ինչպես նաև Հայաստանի Հանրապետության օրենսդրությամբ սահմանված կարգով անհայտ բացակայող կամ մահացած ճանաչված զինծառայողների ընտանիքների վրա: Նույնաբովանդակ կարգավորումներ սահմանված են «Զինվորական ծառայության և զինծառայողի կարգավիճակի մասին» ՀՕ-195-Ն օրենքի 72-րդ հոդվածի 4-րդ և 65-րդ հոդվածի 3-րդ մասերով:
Կարգի 11-րդ կետի 3-րդ ենթակետում սահմանված է, որ անհատույց օգտագործման իրավունքով տրամադրված բնակարանները, առանց այլ բնակելի տարածք տրամադրելու, ազատում են նաև ծառայողական պարտականությունները կատարելիս զոհված (մահացած) կամ հաշմանդամ դարձած զինծառայողների ընտանիքները, եթե Հայաստանի Հանրապետության տարածքում ապահովված են այլ բնակելի տարածությամբ: Նույն ձևակերպումն առկա է նաև Կարգի 12-րդ կետի 3-րդ ենթակետում: Ակնհայտ է, որ «ծառայողական պարտականությունները կատարելիս» ձևակերպումը չի համապատասխանում նշված օրենսդրական ակտերով սահմանված ձևակերպմանը, ինչը գործնականում հանգեցնում է խնդիրների և համապատասխան իրավունք ունեցող շահառուների իրավունքի ոչ իրավաչափ սահմանափակման: Խնդրի լուծման նպատակով առաջարկում է Կարգի համապատասխան դրույթները համապատասխանեցնել օրենքի պահանջներին:

Նշված կարգավորումների կապակցությամբ հարկ ենք համարում հայտնել, որ նախատեսված կարգավորումների արդյունքում՝ անհատույց օգտագործման իրավունքով տրամադրված բնակարանները, առանց այլ բնակելի տարածք տրամադրելու, պետք է ազատեն ոչ թե ծառայողական պարտականությունները կատարելիս զոհված (մահացած) զինծառայողների ընտանիքները, այլ՝ զինվորական ծառայության ընթացքում զոհված (մահացած) զինծառայողների ընտանիքները, ինչն ավելի լայն շրջանակ է ներառում, ուստի հիմք ընդունելով «Նորմատիվ իրավական ակտերի մասին» օրենքի 28-րդ հոդվածի 2-րդ մասը, համաձայն որի՝ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով՝ գտնում ենք, որ Նախագծի 2-րդ կետի 1-ին ենթակետն ունի վերանայման կարիք։
	Ընդունվել է
Նախագծի 2-րդ կետի 1-ին ենթակետը խմբագրվել է:

	2. Ներքին գործերի նախարարություն


	29.12.2025թ.

	
	N 43/6/365601-2025

	Դիտողություններ և առաջարկություններ չկան

	Ընդունվել է ի գիտություն

	3. Ֆինանսների նախարարություն


	20.01.2026թ.

	
	N 01/34-2/16-2026

	Ձեր 19.12.2025թ. NՊՆ/510/15255-2025 գրությամբ ներկայացված՝ «Հայաuտանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծի ընդունումը պայմանավորված է ՀՀ պաշտպանության նախարարության (այսուհետ՝ ՀՀ ՊՆ) համա​կար​գի զին​ծա​​ռա​​յողների բնակարանային ապահովության կարգը սահմանող ՀՀ կառավա​րու​թյան 07.03.2007թ.-ի N 384-Ն որոշման (այսուհետ նաև՝ Կարգ) մի շարք դրույթներ օրենքի պահանջներին համապատասխան խմբագրելու, ինչպես նաև որպես բնակարանային պայմանների բարելավման կարիքավոր անհատույց օգտագործման իրավունքով ծառայողական պարտականությունները կատարելիս զոհված (մահացած) կամ հաշմանդամ դարձած զինծառայողի ընտանիքի անդամներին բնակարանն անհատույց սեփականության իրավունքով տրամադրելու գործընթացը հստակեցնելու անհրաժեշտությամբ:
Մասնավորապես առաջարկվում է Կարգում՝ «ծառայողական պարտականությունները կատարելիս զոհված (մահացած) կամ հաշմանդամ դարձած» բառերը փոխարինել «հաշմանդա​մության զինվորական կենսաթոշակի իրա​վունք ունեցող նախկին զինծառայողները կամ զինվորական ծա​ռայության ընթացքում զոհված (մահացած)» բառերով, ինչպես նաև ավելացնել նոր դրույթ (12.1 կետ), որով սահմանվում է, որ եթե զինծառայողը զոհվել է մարտական գործողությունների, մարտական հերթապահության կամ հատուկ առաջադրանք կատարելու ժամանակ, նրա ընտանիքին անհատույց օգտագործման հանձնված բնակարանը դառնում է նրանց սեփականությունը՝ անկախ բնակարանային պայմանների բարելավման կարիքավոր հաշվառված լինելու և բնա​կա​րանային պայմանների բարելավման կարիք ունենալու հանգամանքներից՝ միաժամանակ դրանց տալով նաև հետադարձ ուժ։ 

Կարգի 12-րդ կետում սահմանված է, որ տրամադրված ծառայողական բնակարանը զինծառայողին և նրա ընտանիքի անդամներին տրամադրվում է՝ վերջիններիս կողմից բնակարանային պայմանների բարելավման կարիք ունենալու դեպքում, սակայն, ըստ Նախագծի հիմնավորման՝ ներկայումս արձանագրված է 1999-2007թթ. ընթացքում անհատույց օգտագործման իրավունքով ծառայողական բնակարան ստացած 5 նախկին զինծառայողներ և նրանց ընտանիքներ, որոնք հաշվառված չեն եղել որպես բնակարանային պայմանների բարելավման կարիքավոր և ընտանիքների անդամները չունեն բնակարանային պայմանների բարելավման կարիք, և այդ պարագայում խնդիր է բարձրացվել տրամադրված ծառայողական բնակարանները հետ վերցնելու առումով:

Ըստ Նախագծի հիմնավորման՝ նպատակահարմար է գտնվել նշված հանգամանքներում զոհված (մահացած) զինծառայողների ընտանիքների վրա չտարածել տրամադրված ծառայողական բնակարանները հետ վերցնելու իրավունքը, քանի որ համապատասխան զինծառայողների ընտանիքներն արդեն երկարատև ժամանակահատված է, որ տիրապետում են ծառայողական բնակարաններին (հատկացումները կատարվել են 1999-2007թթ. ընթացքում) և նշված բնակարաններից վերջիններիս վտարման գործողությունները կարող են առաջացնել լրջագույն հանրային և բարոյական ռեզոնանս:

Այդ կապակցությամբ հայտնում ենք, որ առանց բնակարանային պայմանների բարելավման կարիք ունենալու պահանջի բնակարանային պայմանների բարելավման համար ՀՀ ՊՆ-ի հաշվեկշռում գտնվող բնակարանը որևէ զինծառայողի կամ այլ շահառուի անհատույց սեփականության իրավունքով տրամադրումը սոցիալական արդարության և սոցիալական երաշխիքների միասնական քաղաքականության տեսանկյունից համարում ենք անհամաչափ և խնդրահարույց: Ավելին, Նախագծի նման տեսքով ընդունումը կարող է դառնալ նախադեպային մնացած բոլոր համանման իրավիճակներում հայտնված անձանց համար, որոնք Նախագծով բացահայտված և գնահատված չեն:

Ելնելով վերոգրյալից՝ հայտնում ենք, որ Նախագծով ներկայացված մի շարք դրույթներն օրենքի պահանջներին համապատասխանեցման վերաբերյալ առաջարկներ չունենք, սակայն Նախագծով առաջարկվող նոր դրույթի՝ 12.1 կետի սահմանումը համարում ենք խնդրահարույց և անընդունելի, առավելևս, երբ Նախագծով սահմանված բացառությունն առաջարկվում է տարածել մինչև սույն որոշումն ուժի մեջ մտնելն անհատույց օգտագործման իրավունքով ծառայողական բնակարան ստացած շահառուների վրա: 

Միաժամանակ, հաշվի առնելով Նախագծի հիմնավորմամբ ներկայացված այն մտահոգությունը, որ Ներկայումս արձանագրված է 1999-2007թթ. ընթացքում անհատույց օգտագործման իրավունքով ծառայողական բնակարան ստացած 5 նախկին զինծառայողներ և նրանց ընտանիքների նշված բնակարաններից վտարման գործողությունները կարող են առաջացնել լրջագույն հանրային և բարոյական ռեզոնանս, առաջարկում ենք բնակարանները որպես սեփականություն տրամադրելու փոխարեն դիտարկել նշված ընտանիքներին որոշակի ժամկետային սահմանափակմամբ իրենց զբաղեցրած բնակարաններում բնակությունը շարունակելու հնարավորությունը։
	Ընդունվել է ի գիտություն
Նախագծի հիմնավորման մեջ  նշվել են այն նկատառումները, որի արդյունքում կատարվում են առաջարկվող փոփոխությունները: Այն անձանց կարգավիճակային շրջանակը, որոնց վրա տարածվելու է փոփոխությունը՝ հստակ է և սպառիչ, որն էլ հնարավորություն է տալիս նույնականացնել այդ անձանց (հստակեցված ծառայողական բնակարանների) քանակը:  

	4. Աշխատանքի և սոցիալական հարցերի նախարարություն


	08.01.2026թ.

	
	N ԱԹ/ԱՀ/435-2025

	Դիտողություններ և առաջարկություններ չկան
	

	5. Ազգային անվտանգության ծառայություն
	29.12.2025թ.

	
	N 11/1703-2025

	Դիտողություններ և առաջարկություններ չկան
	Ընդունվել է ի գիտություն

	6. Պետական գույքի կառավարման կոմիտե
	29.12.2025թ.

	
	N ԴԽ//44986-2025

	Դիտողություններ և առաջարկություններ չկան
	Ընդունվել է ի գիտություն

	7. Վարչապետի աշխատակազմի պետաիրավական վարչություն
	03.03.2026թ.

	
	N 02/11.36/6425-2026

	Նախագծով առաջարկվում է անհատույց օգտագործման իրավունքով տրամադրված բնակելի տարածությունները զինծառայողներին և նրանց ընտանիքների անդամներին անհատույց սեփականության իրավունքով տրամադրելու համար սահմանված պայմաններից, մասնավորապես՝ բնակարանային պայմանների բարելավման կարիք ունենալուց նախատեսել բացառություն՝ ծառայողական պարտականություն​նե​րը կատարելիս կամ ՀՀ պաշտպանության մար​տական գոր​ծո​ղություններին մասնակցելու կամ հակառակորդի հետ շփման գծում մարտական հեր​թա​պա​հության կամ հատուկ առաջադրանք կատարելու ժամանակ կամ հակառակորդի նա​խա​հարձակ գործողության հետևանքով զոհված (մահացած) զինծառայողի ընտանիքի ան​դամ​ների համար: Միևնույն ժամանակ, անցումային դրույթներով նախատեսվում է, որ նշված կարգավորումը տարածվելու է միայն մինչև նախագծով առաջարկվող որոշումն ուժի մեջ մտնելն անհատույց օգտագործման իրավունքով ծառայողական բնակարան ստացած և ... հետևանքով զոհված (մահացած) զինծառայողների և նրանց ընտանիքների անդամների վրա: 

Ստացվում է, որ նախագծային վերոնշված ամբողջ կառուցակարգն, ըստ էության, ուղղված է անցումային ժամանակահատվածի հարաբերությունների կարգավորմանը: Հետևաբար, պարզ չէ՝ ինչով է պայմանավորված առաջարկվող բացառության՝ որպես հիմնական կարգավորում նախատեսելու, և զուգահեռաբար, անցումային դրույթ սահմանելու ձևաչափը:
	Ընդունվել է

Նախագծի 1-ին կետի 3-րդ ենթակետը և 2-րդ կետը խմբագրվել են:

	8. Վարչապետի աշխատակազմի սոցիալական հարցերի վարչություն
	03.03.2026թ.

	
	N 02/11.36/6425-2026

	Նախագծի վերաբերյալ առկա է հետևյալ դիտարկումը՝

Նախագծի 2-րդ կետի 2-րդ ենթակետով սահմանված է, որ «Հայաստանի Հանրապետության կառավարության 2007 թվականի մարտի 7-ի N 384-Ն որոշման մեջ փոփոխություններ և լրացումներ կատարելու մասին» նախագծի 1-ին կետի 3-րդ ենթակետով սահմանված՝ Հայաստանի Հանրապետության կառավարության 2007 թվականի մարտի 7-ի N 384-Ն որոշ​ման հավելվածի 12.1-ին կետի գործողությունը տարածվում է միայն մինչև սույն որոշումն ուժի մեջ մտնելն անհատույց օգտագործման իրավունքով ծառայողական բնակարան ստացած և ծառայողական պարտականություն​նե​րը կատարելիս կամ Հայաստանի Հանրապետության պաշտպանության մար​տական գոր​ծո​ղություններին մասնակցելու կամ հակառակորդի հետ շփման գծում մարտական հեր​թա​պա​հության կամ հատուկ առաջադրանք կատարելու ժամանակ կամ հակառակորդի նա​խա​հարձակ գործողության հետևանքով զոհված (մահացած) զինծառայողների և նրանց ընտանիքների անդամների վրա: Մինչդեռ, պարզ չէ, թե արդյոք նման կարգավորման նախատեսումը խնդիր չի ստեղծի հետագայում կրկին նման դեպքեր (երբ պարզվում է, որ չունեն բնակարանային պայմանների բարելավման կարիք, որպես այդպիսին հաշվառված չեն, սակայն ստացել են բնակարան) առաջանալու պարագայում:
	Ընդունվել է ի գիտություն

Նախագծի հիմնավորման տեղեկանքում նշվել է, որ արդեն իսկ հատկացված բնակարանների ուսումնասիրության արդյունքներով վեր են հանվել նմանատիպ 5 դեպքեր, որոնք տեղի են ունեցել 1999-2007թթ. ընթացքում, իսկ 2007 թվականից մինչ օրս նման դեպքեր չեն արձանագրվել և չեն կարող արձանագրվել որոշումն ուժի մեջ մտնելուց հետո:


